Ҡылым төркөмсәләре (затланышһыҙ ҡылымдар)
Ҡылымдар эшләнгән эштең исемен, сифатын, ваҡытын, рәүешен, сәбәбен, эште эшләргә йәки эшләмәҫкә кәрәклеген белдереп тә киләләр. Ошо мәғәнәләре буйынса башҡорт телендә ҡылымдың түбәндәге төркөмсөлөре бар: исем ҡылым, сифат ҡылым, уртаҡ ҡылым, хәл ҡылым.
Исем ҡылым.
 Башҡорт телендә эш-хәрәкәттәр, хәл-тороштар аталып та йөрөтөлөргә мөмкин. Ул исем ҡылым тип атала. Тимәк. исем ҡылым эш-хәлдең, хәрәкәттең исемен белдерә. Ул нимә?, ни эшләү? һорауына яуап бирә: Көн дә йәйәү йөрөү (нимә? ни эшләү?) арытты. Башҡа барыу (нимә? ни эшләү?) булмаҫ.

Яһалышы

Исем ҡылымдар тамыр йәки нигеҙ ҡылымға -ыу, -еү, -оу,-өү, -у, -ү ялғауҙары ҡушылыуҙан яһала: килеү, эшләү, ҡайтыу, башлау, һуғыу, көлөү, бороу һ. б.

Эйәлек заты менән үҙгәреше.
Исем ҡылымдар эйәлек заты һәм килеш менән үҙгәрәләр, күплек ялғауҙарын да ҡабул итәләр.

Барлыҡ-юҡлыҡта килә. Заман менән төрләнмәй.
Уртаҡ ҡылым (инфинитив)
Уртаҡ ҡылым зат менән үҙгәрмәй һәм эш-хәрәкәттең барышын сағылдыра. Уртаҡ ҡылым тамыр йәки нигеҙ ҡылымдарға -рға, -ргә (башҡа фонетик варианттары менән) аффиксы ҡушылып яһала. 
Миҫалдар: ҡайтырға, китергә, борорға, көлөргә, ашарға, йөрөргә. 

Барлыҡ-юҡлыҡта килә. Заман менән төрләнмәй.

Сифат ҡылым

Сифат ҡылым тип зат менән үҙгәрмәй торған һәм үҙендә ҡылымдың да, сифаттың да билдәләрен туплаған ҡылым формаһы һанала. Сифат ҡылым эштең, хәркәттең, хәл-тороштоң билдәһен белдерә. 
Барлыҡ-юҡлыҡта килә. Заман менән төрләнә (барған кеше, барасаҡ кеше).
Хәл ҡылым

 Хәл ҡылым зат, һан менән үҙгәрмәй, ул үҙендә ҡылым менән рәүеш билдәләрен берләштерә. 
Барлыҡ-юҡлыҡта килә, заман менән төрләнмәй.

Дүрт формаһы бар:

1. Барып (-ып, -еп, -оп, -өп)
2. Бара-бара (-а,-ә)
3. Барғас (-ғас,  -гәс, -ҡас, -кәс)
4. Барғансы (-ғансы,-гәнсе, -ҡансы, -кәнсе)
